
َمدُْ للِ ّٰهِ القْآَئلِِ    :الَْح
  

                      

 [ 23] الحديد   
 

يكَ لهَُ، وأََشهْدَُ أَن َّ  ا اللهُ وحَْدهَُ لاَ شرَِ ِ  سيدنا  أَشهْدَُ أَنْ لاَ إِلهَ إِل َّ همُ َّ صَل  داً عبَدْهُُ ورَسَُولهُُ. الل َّ محُمَ َّ

دٍ وعَلَىَ آلهِِ  ا بعَدُْ وسََل مِْ علَىَ نبَيِ نِاَ محُمَ َّ ، فيَاَ عبِاَدَ اللهِ، وصََحبْهِِ ومَنَْ دعَاَ بدِعَْوتَهِِ إِلىَ يوَمِْ الد يِنِ. أَم َّ

كمُْ تفُْلحُِونَ  ِتقَْوىَ اللهِ وطََاعتَهِِ لعَلَ  َّ  ات َّقوُا اللهَ، أُوصِيكمُْ ونَفَْسيِ ب

 

Sidang Jumaat yang dirahmati Allah, 

Marilah kita meningkatkan ketakwaan kepada Allah SWT dengan 

melaksanakan segala perintah-Nya dan meninggalkan segala larangan-Nya. 

Ketakwaan bukan sahaja terlihat pada ibadah khusus, bahkan terpancar 

pada cara kita mencari rezeki, mengurus harta dan mengawal keinginan. 

Islam tidak melarang kita menikmati kehidupan yang baik, tetapi Islam 

membimbing agar setiap nikmat dinikmati secara halal, sederhana dan penuh 

kesyukuran. 

Harta ialah amanah dan salah satu jalan untuk kita mendekatkan diri kepada 

Allah SWT. Dengan harta, kita menyara keluarga, membantu mereka yang 

memerlukan dan membina kehidupan yang sejahtera. Namun, setiap harta 

yang diperoleh dan dibelanjakan akan dipersoalkan. Justeru, mimbar pada 

hari ini mengajak sidang jemaah menghayati tajuk: “Gaya Elit, Poket Sakit”. 

 

Sidang Jemaah yang dikasihi Allah SWT, 

Islam bukan agama yang memusuhi kekayaan. Kekayaan yang berada di 

tangan orang beriman boleh menjadi sumber kebaikan yang besar. Rumah 

yang selesa, pakaian yang baik dan makanan yang enak bukanlah suatu 

kesalahan apabila diperoleh secara halal, dinikmati dengan syukur dan tidak 

melalaikan. Masalah bermula apabila nilai diri diukur hanya melalui jenama, 

penampilan dan pujian manusia. 

Media sosial membawa banyak manfaat, namun ia juga boleh membuatkan 

kita sentiasa membandingkan kehidupan sendiri dengan kehidupan orang 

lain. Apa yang dipaparkan di skrin belum tentu menggambarkan keadaan 

sebenar. Ada yang akhirnya memaksa diri untuk kelihatan berada, 

menggunakan kad kredit atau kemudahan beli sekarang bayar kemudian 

tanpa perancangan, sehingga keperluan keluarga dan simpanan kecemasan 

terabai. 

Janganlah kerana mahu menjaga imej, kita merosakkan masa hadapan. 

Tidak salah kelihatan berada, tetapi jangan sampai kita berhutang hanya 

untuk kelihatan berada. Ukurlah kemampuan, bezakan antara keperluan 

dengan kehendak dan jauhilah pembiayaan yang mengandungi unsur riba. 

Jika kewangan mula tertekan, jangan malu mendapatkan nasihat daripada 

pihak yang berautoriti. Meminta panduan bukan tanda kegagalan, sebaliknya 

langkah berani untuk membina semula kehidupan. 

Sidang Jumaat yang dirahmati Allah, 

Al-Quran mendidik kita agar memiliki jiwa yang seimbang ketika berhadapan 

dengan nikmat dan kekurangan. Setelah menerangkan bahawa segala yang 

berlaku berada dalam pengetahuan dan ketetapan Allah SWT, Allah 

berfirman dalam Surah al-Hadid, ayat 23: 

“(Kamu diberitahu tentang itu) supaya kamu tidak bersedih hati akan apa 

yang telah luput daripada kamu, dan tidak pula bergembira (secara 

sombong dan bangga) dengan apa yang diberikan kepada kamu. Dan 

(ingatlah), Allah tidak suka kepada tiap-tiap orang yang sombong takabur, 

lagi membanggakan diri.” 

Perhatikan bahawa ayat ini didahului dengan penjelasan tentang ketetapan 

Allah SWT. Iman kepada qadar bukan sekadar pengetahuan, tetapi mesti 

dididik dengan cara kita merasa dan bertindak. Kalimah ْتأَْسَوا bukan bererti 

manusia dilarang bersedih. Kesedihan ialah fitrah, namun jangan sampai 

kehilangan sesuatu menjadikan kita berputus asa, merasa hina atau 

memaksa diri berhutang demi menggantikan apa yang terlepas. Begitu juga 

kalimah تفَْرحَُوا bukan melarang kita bergembira. Yang ditegah ialah 

kegembiraan yang melahirkan kesombongan dan kebanggaan, 

sebagaimana penutup ayat menyebut sifat  ٍمخُتْاَلٍ فخَوُر. 

Ayat ini menyebut  ُْماَ فاَتكَم, iaitu apa yang terlepas daripada kita, dan  ُْماَ آتاَكم, 

iaitu apa yang Allah kurniakan kepada kita. Apa yang belum dimiliki bukan 

ukuran rendahnya nilai diri, manakala apa yang berada dalam tangan bukan 

bukti bahawa kita lebih mulia. Dalam soal gaya hidup, jangan berasa hina 

kerana tidak mampu mengikuti setiap trend. Jika Allah memberikan 

kemampuan pula, nikmatilah dengan syukur tanpa menjadikannya pentas 

untuk menunjuk-nunjuk. Inilah jiwa yang zuhud: tenang ketika tidak memiliki 

dan bersyukur ketika memiliki. Dunia berada di tangan untuk diurus, tetapi 

tidak bertakhta di hati. 

Sidang Jumaat Sekalian, 

Kajian Keupayaan dan Rangkuman Kewangan 2024 oleh Bank Negara 

Malaysia menunjukkan bahawa 61 peratus rakyat Malaysia sukar 

menyediakan RM1,000 untuk kecemasan. Hanya 37 peratus pula mampu 

menampung kos kehidupan melebihi tiga bulan sekiranya pendapatan 

terhenti. Angka ini bukan untuk menyalahkan sesiapa, tetapi mengingatkan 

kita agar membina daya tahan kewangan mengikut kemampuan. 

Mulakan dengan langkah yang kecil tetapi berterusan. Catat perbelanjaan, 

dahulukan keperluan, asingkan simpanan walaupun sedikit dan elakkan 

hutang yang tidak perlu. Didik ahli keluarga untuk berbincang tentang 

kewangan dengan jujur dan saling menyokong. Ketenangan tidak semestinya 

lahir daripada pendapatan yang besar, tetapi sering bermula apabila kita 

mengurus apa yang ada dengan amanah dan bijaksana. 

Dinukilkan dalam catatan sejarah bahawa kesederhanaan menjadi gaya 

hidup pilihan Nabi SAW dan para sahabat sekalipun mereka merupakan 

khalifah yang memimpin sebuah pemerintahan besar. Teladan ini bukan 

bererti umat Islam mesti hidup serba kekurangan. Ia mengajar bahawa 

kemuliaan seseorang tidak bergantung pada mahalnya pakaian, tetapi pada 

iman, amanah dan besarnya manfaat yang diberikan kepada manusia. 

Sidang Jumaat yang berbahagia, 

Mengakhiri khutbah pada hari ini, marilah kita menghayati tiga panduan 

sebagai bekalan bersama: 

Pertama: Jadikan harta sebagai amanah. Carilah rezeki yang halal, 

belanjakan secara berhemah dan gunakan sebahagiannya untuk 

membahagiakan keluarga serta membantu mereka yang memerlukan. 

Kedua: Binalah kehidupan mengikut kemampuan. Dahulukan 

keperluan, sediakan simpanan kecemasan dan jangan menanggung 

hutang semata-mata untuk mendapatkan pujian manusia. 

Ketiga: Suburkan kekayaan jiwa. Nilai diri bukan ditentukan oleh jenama 

atau pujian di media sosial, tetapi oleh ketakwaan, kesyukuran dan 

ketenangan hati. Semoga nikmat yang sedikit terasa cukup dan nikmat 

yang banyak menjadi jalan untuk memberi 

 

  

 َ اكمُْ بمِاَ فيِهِْ منَِ الْآياَتِ واَلذ كِرِْ الْح لَ  باَركََ اللهُ ليِْ ولَ كَمُْ باِلقْرُآْنِ العْظَيِمِْ، ونَفَعَنَيِْ وإَِي َّ كِيمِْ، وتَقَبَ َّ
ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ الل هُ هوَُ الس َّ هَ العْظَيِمَْ ليِْ ولَ كَمُْ ولَسِاَئرِِ منِ يِْ ومَنِكْمُْ تلِاَوتَهَُ إِن َّ

ن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْؤُمْنِيِنَْ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ، فاَسْتغَفْرِوُْهُ إِ 
حِيمُْ.  الر َّ

KHUTBAH KEDUA 

 

َمدُْ   هِ الَْح ِينَ  للِ َّ َم دِ ربَ ِ العْاَل لاَمُ علَىَ سَي دِنِاَ محُمَ َّ لاَةُ واَلس َّ ينَ    نِ ، واَلص َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

 

ُ أَشهْدَُ أَنْ  داً عبَدْهُُ ورَسَُولهُُ. لاَ إِلهَ إِلا َّ الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ
ا اتِ َّقوُا اللهَ    أَم َّ اللهِ،  ِ بعَدُْ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 

 َ سْليِمِ علَىَ ن ِيمِ واَلت َّ الْ كرَ تعَاَلىَ:بيِ هِِ                  ، فقَاَلَ اللهُ 

           
 

دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ
دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ دٍ كَماَ باَركَْتَ علَىَ سَ آإِ برْاَهيِمَْ وعَلَىَ  لِ سَي دِنِاَ محُمَ َّ لِ سَي دِنِاَ  آي دِنِاَ إِ

ِينَْ إِن َّكَ حمَيِدٌْ مَجيِدٌْ.  َم برْاَهيِمَْ فيِ العْاَل  إِ
 

اشِديِنَ وَ  الر َّ ُلفَاَءِ  الْخ همُ َّ عنَِ  الل َّ ةِ واَرْضَ  بقَيِ َّ أَجْمعَيِنَ،    عنَْ  حاَبةَِ  ابعِيِنَالص َّ الت َّ وتَاَبعِيِ  ابعِيِنَ  الت َّ   وعَنَِ 
 َ اومَنَْ ت  معَهَمُْ ياَ أَكرْمََ الْأَكرْمَيِنَ.  بعِهَمُْ بإِِحْساَنٍ إِلىَ يوَمِْ الد يِنِْ واَرْضَ عنَ َّ

همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ
 

لاَمةَِ جلَاَلةََ ملَِ كِ ناَ ك باوه دولي يڠ مها ةِ واَلس َّ ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ موليا سري   الل َّ
برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ

 

يثْ وكَذَلكَِ ك باوه دولي يڠ مها موليا سري ڤدوك بڬيندا راج ڤرمايسوري اڬو ڠ، راج زاَرِ
 صُوفيِاَهْ. 

الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْ  همُ َّ احْفظَْ علُمَاَءهَُ ووَزُرَاَءهَُ وقَضَُاتهَُ وعَمُ َّ متَكَِ ياَ أَرْحَمَ  الل َّ
احِميِنَ.   الر َّ

 

َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، وسََائرَِ بلِاَدِ  آمنِاً  ماَليِزِ مطُْمئَنِ ًّ
همُ َّ أَعزِ َّ الْإِسْلاَمَ واَلمْسُْلمِيِنَْ، الْ مسُْلمِيِنَ. ودَمَ رِْ أَعدْاَءكََ أَعدْاَءَ الد يِنِ  انصْرُْ إِخْواَننَاَ فيِ فلِسَْطيِن،وَ  الل َّ

 نصَرََ الد يِنَ، واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِلىَ يوَمِْ الد يِنِْ. وانصْرُْ منَْ 
  

ارِ.  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  ر

اللهِ،                            عبِاَدَ 

         
 

فضَْلهِِ   فاَذكْرُوُا منِْ  واَسْأَلوُهُ  يزَدِْكمُْ،  نعِمَهِِ  علَىَ  واَشْكرُوُهُ  يذَكْرُكْمُْ،  العْظَيِمَْ  اللهِ اللهَ  ولَذَكِرُْ  يعُطْكِمُْ 
 أَكْبرَُ، واَللهُ يعَلْمَُ ماَ تصَْنعَوُنَ.


